【ERB Got Talent】
第一話︰「弊傢伙！狗狗唔見咗」

畫面見“My ERB” Facebook專頁代言人蔣知識（Captain K）背向鏡頭，拿起放大鏡專注地研究告示板上的案件資料。

螢幕蓋字：
ERB職人事務所

畫面見一身偵探打扮的蔣知識從辦公椅上轉身望向鏡頭。

蔣知識︰歡迎光臨「ERB職人事務所」！

螢幕蓋字：
Captain K
「ERB職人事務所」
高級調查員

畫面見一名悉心打扮的女子急步走向「ERB職人事務所」，並用力推開大門：大鑊啦！我BB唔見咗呀…

螢幕蓋字：
Mary
慌張的熟女

蔣知識︰小姐，冷靜啲，BB幾大？男定女？喺邊度唔見？

Mary坐下並向蔣知識展示手機相片：首先呢，我BB係咁嘅樣嘅，咁佢就女仔嚟嘅，好得意嘅松鼠狗仔啦…

[bookmark: _GoBack]畫面見Mary七情上面地向蔣知識講述事發經過，但長篇大論，毫無重點。

螢幕蓋字：
散步
WEE WEE
搶繩
好乖
可愛

Mary：咁我就去倒垃圾啦，倒完垃圾返嚟之後呢，我BB就唔見咗啦！咁點算呀？

蔣知識心想：吓！原來係狗仔BB唔見咗呀！

蔣知識拍心口保證︰放心！搵狗仔咁大件事就交俾我啦！

螢幕蓋字：
第一話
弊傢伙！狗狗唔見咗！

Mary捉著蔣知識的手：太好啦，咁我BB就交俾你啦！不過講開又講呀，你係邊個呀？

蔣知識心想：Captain K你都唔識！？

蔣知識：介紹番，我叫做蔣知識。人人都叫我做Captain K，係「ERB職人事務所」嘅高級調查員，無論係尋人尋物定尋狗、求婚掟煲定箍煲、通渠通淋巴通心粉…總之你噏得出嘅，我都幫到你！

螢幕蓋字：
尋人
尋物
尋狗
求婚
掟煲
箍煲
通渠
通淋巴
通心粉

Mary：嘩～咁你仲唔快啲去搵？GOGOGOGOGO…

蔣知識︰幫緊你、幫緊你！ 

螢幕蓋字：
幫緊你…幫緊你…

蔣知識拿起手機，向「ERB職人關注組」群組發送狗仔相片，並發訊息「各行各業職人幫手留意吓，有冇見過呢隻「失蹤少狗」？！」

Mary心急地追問：點呀？有冇呀？ 

蔣知識收到來自ERB「寵物美容職人」Ceci的訊息：「我喺寵物店門口搵到佢呀！」

蔣知識連忙向Mary匯報喜訊︰有ERB職人喺寵物店門口搵到佢啦！

Mary終於鬆一口氣，但卻得一想二，繼續提出要求：太好啦！咁既然佢而家都喺寵物店啦，咁我又唔識幫佢剪毛呀、沖涼呀嗰啲喎…

蔣知識心想：咁你識啲咩呢？

Mary：咁你哋ERB職人好鍾意幫人㗎呵？

蔣知識︰你放心！職人幫人，ERB Got Talent！

螢幕蓋字：
職人幫人
ERB Got Talent

畫面一轉，見ERB「寵物美容職人」Ceci身處寵物店，正在照顧Mary的狗仔。

螢幕蓋字：
ERB「青年培育計劃 - 寵物美容助理基礎證書」課程畢業學員
郭曉琳Ceci

Ceci放下電話，望著狗仔溫柔地說：你主人話你好貪靚喎！

狗仔心想：係呀！我要變靚啲～我要做Model！

螢幕蓋字：
開始扮靚啦！

畫面見Ceci專業地為狗仔洗耳、剪甲及剃腳底毛，狗仔表現雀躍及享受。

螢幕蓋字：
洗耳
剪甲
剃腳底毛

狗仔心想：我要洗白白啦！

Ceci細心地替狗仔洗澡，狗仔心想：好爽呀～

Ceci繼續為狗仔抹乾身體、吹毛及剪毛，狗仔心想：我係咪靚咗好多呢？

完成整個美容程序，Ceci對狗仔說：好啦，扮完靚啦，可以返屋企啦！

狗仔心想：唔好啦，呢度好舒服呀…

畫面一轉，狗仔已回到「ERB職人事務所」，美容後的狗仔容光煥發，快步跑向主人Mary。

Mary：BB！

Mary開心地抱起狗仔說：我應承你呀，以後我會同Ceci學多啲照顧寵物嘅技巧，跟住就等我幫你洗白白、扮靚靚啦，好唔好？ 

狗仔露出失望表情，心想：我搵返Ceci得啦，唔駛麻煩你…

螢幕蓋字：
 “My ERB” Facebook專頁
蔣知識（隊長）Facebook專頁

畫面見Mary抱著狗仔，面向鏡頭，蔣知識想向Mary收取服務費用。

蔣知識︰我哋嘅收費就好實惠嘅，俾咭又得，cash又得，消費券都得，而家仲做緊買一送一添！

Mary假裝聽不到蔣知識的話，繼續跟狗仔說：哎呀！BB，你唔好再離家出走啦，知唔知道呀，嚇死我啦，不如我哋返屋企囉，返屋企係咪嗰邊呀？我哋走啦…快啲走啦！

Mary抱著狗仔漸行漸遠，最後離開事務所。

蔣知識︰喂喂，唔好走呀！唔好走呀！

螢幕蓋字︰
職人幫人 ERB Got Talent
ERB熱線：182 182 

www.erb.org

蔣知識︰職人幫人，ERB Got Talent！

螢幕蓋字︰
待續…
